
YENGIL SANOAT KORXONALARINING 
RIVOJLANISHIGA BOSHQARUV 

MADANIYATIDAN FOYDALANISHNING TA’SIRI

Aknazarova Zebiniso Bagdadovna
Namangan davlat texnika universiteti 

mustaqil tadqiqotchisi

Annotatsiya: Mazkur maqolada yengil sanoat korxonalarining rivojlanishi hamda ularni samarali boshqarishda boshqaruv 
madaniyatining ahamiyati yoritilgan. Yengil sanoat mamlakat iqtisodiyotida muhim o‘rin tutib, yangi ish o‘rinlari yaratishda, 
aholining turmush darajasini oshirishda va eksport salohiyatini kengaytirishda muhim rol o‘ynaydi. Maqolada boshqaruv 
madaniyatini takomillashtirish, innovatsion texnologiyalarni joriy etish, kadrlar salohiyatini oshirish, sifat nazorati hamda 
milliy brendlarni shakllantirish orqali korxonalar samaradorligini yanada oshirish imkoniyatlari tahlil qilingan. Maqolada 
mamlakatimizda yengil sanoat korxonalarining rivojlanishi tahlil qilingan va unda boshqaruv madaniyatining ta’siri 
o‘rganilgan.

Kalit soʻzlar: iqtisodiyot, korxona, yengil sanoat, boshqaruv, boshqarish madaniyati.

Abstract: This article highlights the importance of management culture in the development of light industry enterprises and 
their effective management. Light industry plays an important role in the country's economy, creating new jobs, improving 
the standard of living of the population, and expanding export potential. The article analyzes the possibilities of further 
increasing the efficiency of enterprises through improving management culture, introducing innovative technologies, 
increasing human resources, quality control, and forming national brands. The article analyzes the development of light 
industry enterprises in our country and studies the impact of management culture on them.

Key words: economy, enterprise, light industry, management, management culture.

Аннотация: В статье рассматривается важность культуры управления в развитии предприятий лёгкой 
промышленности и обеспечении их эффективного управления. Лёгкая промышленность играет важную роль в 
экономике страны, создавая новые рабочие места, повышая уровень жизни населения и расширяя экспортный 
потенциал. В статье анализируются возможности дальнейшего повышения эффективности деятельности 
предприятий за счёт совершенствования культуры управления, внедрения инновационных технологий, увеличения 
кадрового потенциала, контроля качества и формирования национальных брендов. В статье анализируется 
развитие предприятий лёгкой промышленности в нашей стране и исследуется влияние культуры управления на 
них.

Ключевые слова: экономика, предприятие, лёгкая промышленность, менеджмент, культура управления.

K I R I S H
Iqtisodiyot rivojida boshqa tarmoqlar qatori yengil sanoat tarmog‘ining ham o‘ziga xos o‘rni va ahamiyati bor 

bo‘lib, uning rivojlanishi jarayonlari jadal sur’atlarda davom etmoqda. Yengil sanoatning rivojlanishi uchun muhim 
hisoblangan xom ashyo bazasi mavjudligi va mamlakatimiz hududida qadimdan bu faoliyat turi bilan shug‘ullanib 
kelinganligi sababli tarmoq rivojlanib kelmoqda. Mamlakatimiz yengil sanoati — turli iqtisodiy resurslar, xom 
ashyolar va materiallardan iqtisodiyot va aholi ehtiyojlarini qondirish maqsadida keng iste’mol buyumlari ishlab 
chiqarishga ixtisoslashgan sanoat tarmoqlari majmuidir. Yengil sanoat korxonalarida foydalaniladigan xom 
ashyolarga ham dastlabki ishlov berish, ham qayta ishlash, ham tayyor mahsulotlar ishlab chiqarish amalga 

oshiriladi [1]. Yengil sanoat korxonalarida qishloq xo‘jalik mahsulotlari hisoblangan paxta, ipak, zig‘ir, kanop 
tolalari, hayvonlar terisi, yungi, sun’iy tolalar, sun’iy charm kabilardan xom ashyo sifatida foydalaniladi. Bu xom 
ashyolarni tozalash, qayta ishlash orqali ularni zaruriy ehtiyojlarni qondiruvchi mahsulotlarga aylantirish yengil 
sanoat korxonalarida amalga oshiriladi. Yengil sanoatning ko‘plab tarmoqlari bor bo‘lib, ular ichida to‘qimachilik, 
ipakchilik, tikuvchilik, ko‘nchilik, mo‘ynado‘zlik, poyabzal tarmoqlari yirik tarmoqlardan hisoblanadi. 

M A V Z U G A  O I D  A D A B I Y O T L A R  S H A R H I
B.Elango[2] o‘z tadqiqotida madaniy o‘lchamlar (national and organizational culture)ning ishlab chiqarish 

firmalarining operatsion yo‘nalishlariga taʼsirini empirik tahlil orqali aniqlaydi. Maqola transmilliy va mahalliy 
ishlab chiqarish korxonalaridan yig‘ilgan so‘rovnoma va holat-tahlillar (2020–2022) asosida regressiya 
metodikasini qo‘llaydi. Natijada boshqaruv madaniyati strategik innovatsiyalarni qabul qilish va samaradorlikni 
oshirishda muhim omil ekanligi isbotlandi. Menejerlararo madaniy moslashuv va korporativ o‘qitish dasturlarini 
kengaytirish tavsiyasi ilgari suriladi.

C.Wijethilake[3] maqolasida tashkilot madaniyati va barqarorlik yo‘nalishidagi o‘zgarishlar o‘rtasidagi 
murakkab munosabatlar competing values framework asosida o‘rganildi. Tadqiqot qualitative (intervyu) va 
quantitative (so‘rovnoma, 2018–2021) kombinatsiyani ishlatib, tekstil va yengil sanoat firmalarida madaniyat 
turlari (innovatsion, clan, hierarchy, market) qanday o‘zgarishlarni rag‘batlantirishini ko‘rsatadi. Xulosa — 
barqarorlikka yo‘naltirilgan madaniyatni shakllantirish transformatsion yetakchilik va ichki kommunikatsiyani 
talab qiladi, boshqaruvga o‘zgarish boshqaruvi va trening infratuzilmasini joriy etish.

K.Amoa-Gyarteng va S.Dhliwayo[4] kichik va o‘rta korxonalarda (SME) tashkilot madaniyati, innovatsiya 
turlari va biznes samaradorligi o‘rtasidagi bog‘liqlikni Afrika kontekstida eksperimental va so‘rov-based tahlil 
orqali ko‘rsatadi. Maqola 150 dan ortiq SME’larning ma’lumotlarini strukturaviy tenglamalar bilan tahlil qilib, 
innovatsion madaniyat (experimentatsiya va bilim almashinuvi) mamlakat sharoitida mahsulot va jarayon 
innovatsiyasini kuchaytirishini aniqlaydi. Yengil sanoatda innovatsion madaniyatni qo‘llab-quvvatlovchi 
inkubator va grantlar tizimini joriy etish.

C.Padilha[5] tekstil sanoatida innovatsion madaniyatning mahsulot va jarayon innovatsiyalariga taʼsirini 
maydon tadqiqotlari bilan tahlil qilgan. Tadqiqot Braziliyaning tekstil hududlarida aniq korxona-darajadagi 
indikatsiyalar va korrelyatsion analizni ishlatadi; natija sifatida kuchli innovatsion madaniyatga ega korxonalar 
tezroq yangi mahsulot joriy qiladi va bozor ulushini oshiradi. Amaliy tavsiya — yengil sanoat korxonalariga ichki 
madaniyatni o‘zgartirish bo‘yicha konsalting va yetakchilik dasturlarini moliyalashtirish. 

S.Abdurahmonov[6] (Development of Light Industry in Uzbekistan) milliy kontekstga yo‘naltirilgan 
maqolada O‘zbekiston yengil sanoat korxonalaridagi boshqaruv tizimi va madaniyatining yangilanishi 
zaruriyatini tahlil qiladi. Maqola statistik ko‘rsatkichlar, soha ekspertlari intervyulari va korxona darajasidagi case 
study’larni birlashtirib, texnologik va boshqaruv madaniyati yangilanishi eksport va raqobatbardoshlikka ijobiy 
taʼsir ko‘rsatishini ko‘rsatadi. Xulosaviy tavsiya — sanoat assotsiatsiyalari, oliy taʼlim va korxonalar o‘rtasida 
hamkorlikni kuchaytiruvchi milliy dasturlar.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Namangan viloyatida ham yengil sanoat yuqori sur’atlarda rivojlandi. Uning to‘qimachilik tarmog‘i viloyatning 

barcha hududlarida rivojlandi. To‘qimachilik korxonalari viloyatning Namangan shahrida, Uchqo‘rg‘on, 
Namangan, Pop, to‘raqo‘rg‘on va boshqa tumanlarida tashkil etildi. Kiyim ishlab chiqarish korxonalari viloyatning 
barcha tumanlarida rivojlandi. Bu yo‘nalishda ko‘plab korxonalar tashkil etildi [7]. Teri va unga ishlov berish 
orqali ehtiyojlarni qondiruvchi mahsulotlar ishlab chiqarish viloyatning barcha tumanlarida jumladan Norin, 
Kosonsoy va Chust tumanlarida, Namangan shahrida rivojlandi.  Yengil sanoat korxonalari hududlarda yalpi 
hududiy mahsulotning katta qismini yaratishga sabab bo‘lmoqda, aholining vaqtincha ish bilan band bo‘lmagan 
qismini ish o‘rinlari bilan ta’minlashda muhim rol o‘ynamoqda (1-jadval) [8].

1-jadval. Namangan viloyatida Yengil sanoat tarmog‘i1

Mahsulot nomi O‘lchov birligi Korxona soni 
(birlikda)

Mavjud ishlab 
chiqarish quvvati

2024-yilda ishlab chiqarilgan 
mahsulot

Natura shaklida mln. so‘mda

Ip-kalava tonna 14 70500 45 230 403 813,7

Ip kalavani bo‘yash tonna 4 5200 2970,6 18387,5

Paxta selyulozasi tonna 41 19710 6564 142481,9

Ip gazlama ming kv.m 178 35842 21505,5 48872,5

Trikotaj mato tonna 24 5000 4396,2 81202,9

Tikuv trikotaj mahsulotlari ming dona 185 12005 8400 388672,2

Paypoq mahsulotlari ming juft 12 2767 2767 15387,6

Bu tarmoqda ip-kalavani ishlab chiqarish va bo‘yash, paxtadan sellyuloza olish, ipdan gazlamalar olish, 
trikotaj mato ishlab chiqarish, turli kiyimlarni ishlab chiqarish, tikuv-trikotaj mahsulotlari ishlab chiqarish va paypoq 
mahsulotlari ishlab chiqarish va eksport qilish amalga oshirilmoqda (1-jadval).   Viloyatda 185 ta tikuv-trikotaj 
korxonalari, 12 ta paypoq ishlab chiqarish korxonalari, 178 ta ip gazlama ishlab chiqarishga ixtisoslashgan 
yirik korxonalar faoliyat olib bormoqda. Ular tomonidan 2024-yili ishlab chiqarilgan mahsulotlar hajmi ortib 
bormoqda. 2024-yili viloyatda 403813,7 tonna ip-kalava, 142481,9 tonna paxta sellyulozasi, 48872,5 ming 
kv.metr ip gazlama, 81202,9 tonna trikotaj mato,388672,2 ming dona tikuv-trikotaj mahsulotlari ishlab chiqarildi. 
Viloyatda to‘qimachilik mahsulotlari ishlab chiqarish hajmi 2023-yili 6055450,8 mln.so‘mni tashkil etgan bo‘lsa, 
2024-yili 6853043,1 mln.so‘mga yetdi yoki 2023-yilga nisbatan 113,1 % ga o‘sdi (2-jadval). Kiyimlar ishlab 
chiqarish hajmi 2024-yili 4224941,8 mln.so‘mni tashkil qildi va 2023-yildagiga nisbatan 984441,0 mln.so‘mlik 
mahsulotlar ko‘proq ishlab chiqarildi. Teri va unga tegishli bo‘lgan mahsulotlar ishlab chiqarish esa bu davrda 
2 baravardan ko‘proqqa ortdi. Viloyat umumiy ishlab chiqarish tarmog‘ida ishlab chiqariladigan mahsulotlar 
ichida yengil sanoat tarmog‘ida ishlab chiqariladigan mahsulotlarning ulushi ham ortib bormoqda. 2024-yili 
viloyat umumiy ishlab chiqarish hajmida to‘qimachilik mahsulotlari ishlab chiqarishning hissasi 21,4 %, tayyor 
kiyimlar ishlab chiqarishning ulushi 13,2 % ni tashkil etdi. Bu raqamlar viloyat umumiy sanoat ishlab chiqarishida 
to‘qimachilik va yengil sanoatning ulushi yuqoriligidan dalolat beradi. Bu uch tarmoqning umumiy sanoat ishlab 
chiqarishidagi ulushini qo‘shadigan bo‘lsak 42,6 % ni tashkil qildi. Bu degani viloyat sanoat ishlab chiqarishida 
yengil sanoatning hissasi deyarli yarmiga yaqinni tashkil qildi (2-jadval).  

2-jadval. Namangan viloyatida yengil sanoat tarmog‘ida 2023—2024-yillardagi ishlab chiqarish xajmlari, mln.
so‘mda2

№ Tarmoq nomi 2023-yil 2024-yil
Ishlab chiqarish 

sanoatining jamidagi 
ulushi,%

1 To‘qimachilik mahsulotlari ishlab 
chiqarish 6055450,8 6853043,1 21,4

2 Kiyim ishlab chiqarish 3240500,8 4224941,8 13,2

3 Teri va unga tegishli mahsulotlar 
ishlab chiqarish 289412,7 536246,5 1,7

Viloyatda 2025-yil boshida 1036 ta yengil sanoat korxonasi faoliyat ko‘rsatgan bo‘lib, ularda 29308 ta 
xodim faoliyat olib bordi va jami ishlab chiqarish hajmi 11078,0 mlrd.so‘mni tashkil qildi (3-jadval). 

1	 O‘zbekiston Respublikasi Milliy statistika qo‘mitasi Namangan viloyat boshqarmasi ma’lumotlari asosida muallif tomonidan tayyorlandi.
2	 O‘zbekiston Respublikasi Milliy statistika qo‘mitasi Namangan viloyat boshqarmasi ma’lumotlari asosida muallif tomonidan tayyorlandi.

3-jadval. Namangan viloyatida 2025-yilda yengil sanoat korxonalarining tumanlar kesimidagi holati3

 № Hududlar nomi Korxonalar soni Ulushi,
% Ishchilar soni Ishlab chiqarish hajmi, 

mlrd.so‘m
1 Namangan sh 533 51,50 13 161 2 892,9

2 Mingbuloq 18 1,73 32 866,1

3 Kosonsoy 89 8,51 3 447 1 482,5

4 Namangan 85 8,20 1334 875,2

5 Norin 41 3,95 356 177,0

6 Pop 32 3,08 213 347,9

7 To‘raqo‘rg‘on 42 4,05 5616 1 938,8

8 Uychi 62 5,98 1 621 503,6

9 Uchqo‘rg‘on 22 2,12 970 392,5

10 Chortoq 30 2,90 454 54,3

11 Chust 64 6,17 1599 371,6

12 Yangiqo‘rg‘on 18 1,73 505 121,8

Jami 1036 100,0 29308 11078,0

Jami yengil sanoat korxonalarini 533 tasi Namangan shahrida faoliyat olib bormoqda. Ularning viloyatdagi 
jami yengil sanoat korxonalarida hissasi 51,50 % ni tashkil qilmoqda.

Yengil sanoat korxonalarining rivojlanishi boshqaruv faoliyatini, jumladan boshqaruv madaniyatini 
qo‘llashning ahamiyati katta bo‘lmoqda [10]. Viloyatning yengil sanoat tarmog‘iga mansub korxonalarda 
boshqaruv madaniyatini qo‘llash samarali tarzda amalga oshirilmoqda. Uning asosiy maqsadi shundan iborat 
bo‘ladi, ya’ni tashkilot samarali faoliyati uzoq vaqt davom ettirish va unumdorlikni muttasil ravishda oshirib 
borish, raqobatbardoshli faoliyatni davom ettirish [11]. Bunda boshqaruv madaniyatining barcha elementlariga 
e’tiborni kuchaytirilmoqda. Boshqaruv madaniyatining quyidagi elementlaridan samarali foydalanilmoqda:

- boshqaruv personalining madaniyati;
- xodimlarning madaniyati;
- boshqarish jarayonlari madaniyati;
- mehnat sharoiti madaniyati;
- boshqaruv hujjatlari madaniyati.
Boshqaruv madaniyatiga ega bo‘lish va undan samarali foydalanish yaqin istiqbol uchun mo‘ljallangan reja 

dasturlarni amalga oshirishda muhim imkoniyat yaratmoqda.

X U L O S A  V A  T A K L I F L A R
Yengil sanoat korxonalari mamlakat iqtisodiyotida muhim o‘rin egallaydi. Ular aholini kiyim-kechak, 

poyabzal, to‘qimachilik va boshqa turmush uchun zarur mahsulotlar bilan ta’minlash bilan birga, yangi ish 
o‘rinlari yaratish, eksport salohiyatini oshirish va iqtisodiy barqarorlikni ta’minlashga xizmat qiladi. Korxonalarda 
boshqaruv madaniyatini to‘g‘ri yo‘lga qo‘yish ishlab chiqarish samaradorligini oshiradi, xodimlarning mehnat 
unumdorligini ko‘taradi hamda zamonaviy texnologiyalarni joriy etishga keng imkoniyat yaratadi. Boshqaruv 
jarayonida samarali kommunikatsiya, innovatsion yondashuv, inson resurslarini to‘g‘ri boshqarish va sifat 
nazoratini kuchaytirish korxonalarni barqaror rivojlantirishning asosiy omillari hisoblanadi.

Sanoat korxonalarining rivojlanishida boshqaruv madaniyatini qo’llash jarayonlarida quyidagilarga e’tibor 
qaratish maqsadga muvofiqdir:

- Innovatsion texnologiyalarni joriy etish – zamonaviy texnologiyalarni qo‘llash orqali mahsulot sifati va 
ishlab chiqarish hajmini oshirish.

- Boshqaruv madaniyatini rivojlantirish – menejerlar va rahbar kadrlar uchun muntazam treninglar tashkil 
etib, boshqaruv uslublarini zamon talablari asosida takomillashtirish.

- Kadrlar salohiyatini oshirish – xodimlarni qayta tayyorlash va malakasini oshirish tizimini kuchaytirish, 
kasbiy motivatsiyani rag‘batlantirish.

- Mahalliy va xorijiy hamkorlikni kengaytirish – ilg‘or tajribalarni o‘rganish va qo‘llash orqali raqobatbardoshlikni 
oshirish.

3	 O‘zbekiston Respublikasi Milliy statistika qo‘mitasi Namangan viloyat boshqarmasi ma’lumotlari asosida muallif tomonidan tayyorlandi.

- Sifat va brend yaratishga e’tibor qaratish – ichki va tashqi bozorlarda o‘z mahsulotlarini mustahkam 
o‘rnatish uchun milliy brendlarni shakllantirish.

- Ekologik tozalikka rioya qilish – ishlab chiqarishda yashil texnologiyalarni qo‘llash orqali atrof-muhitga 
zarar yetkazmaslik.

- Raqamli boshqaruv tizimini joriy etish – avtomatlashtirilgan boshqaruv va monitoring tizimlari orqali ishlab 
chiqarish samaradorligini nazorat qilish.

- Yuqoridagi chora-tadbirlar yengil sanoat korxonalarining barqaror rivojlanishini ta’minlab, ularning milliy 
iqtisodiyotdagi o‘rnini mustahkamlaydi.

